
Burhaan Ragaa Rabiin Kadhachuun Dirqam

a Ta'uu

YAADAA GULAALAA

Kitaabni burhaan ragaa Rabbiin kadhachuu jedhamu 
kuni irra filatamaa kitaabban keessa isa tokko. Abbaan 
isa qopheesses sheikh Abdallah abdurrahmaan assa’id 
Rabbi irraa haajaalatu. Ustaaz gaalii abbaaboor carraaqa 
jabaa godhee afaan keenya afaan oromootti hiikee akka 
ummanni keenya waayee diin isaa afaan isaatiin dubbisee 
hubatu godhe. Rabbiin kan kqopheesseefii kan hikes 
isaan lameenu irraa haajaalatu, jannataanis galata haa 
galchuuf. Nutis gulaallee maxxansaafii karaa interneetiinis 
raabsinee akka ummata keenya bira gayu goone. Rabbiin 
nurraa haaqeebalu. Dhumarratti ummata keenyaa hundaan 
keessaattu dargaggootaafii barattootaan kitaaba kana 
akka dubbistanii irraa barattan isinii dhaamsa dabarsina. 
Jaarraan jirru jaarraa beekkomsaa, saayinsiifii teeknoloojii 
waan taheef barnoota islaamaarratti akka jjajjabaattan 
isiniin jennaa. Barnootaafii ogummaa qabdaniinis diin 
keessan akka tajaajiltan isin yaadachiisna.

Shekh Jamaal shekh Muhammad 
shekh Ahmad

shekhjamal@yahoo.com





9

a Ta'uu

أنفسنا  شرور  من  بالله  ونعوذ  ونستعينه،  نحمده،  لله  الحمد  إن 
وسيئات أعمالنا، من يهده الله فلا مضل له، ومن يضلل فلا هادي 

له. )أما بعد(،
Maqaa Rabbii akkaan mararfataa akkaan rahmata godhaa 
ta’eetiin

Dhugumatti faaruun hunduu kan Rabbiiti. Isa faarsina. Isa 
gargaarsifannas. Araaramas isarraa barbaanna. Hamtuu 
lubbuu keenyaatiifi yakka hojii keenyaa irraa Rabbitti 
maganfanna. Nama Rabbiin isa qajeelche wanti jallisu hin 
jiru. Nama inni jallise wanti qajeelchu hin jiru. “Dhugaan 
gabbaramaan isa malee hin jiru; Inni tokkicha hiriyaa 
hin qabne” jechuu ragaan baha. Akkasuma Muhammad 
 gabricha Rabbiifi ergamaa Isaa ta’uu ragaan baha. 
Rahamanni Rabbiifi nageenyi Isaa isaan, maatii isaanii, 
sahaabota isaaniifi warra hanga Guyyaa Qiyaamaatti haala 
gaariin isaan hordofan irra haa jiraatu.

 Kana booda:
Rakkoo ummata keessa baballatee argamu keessaa tokko 
haajaa baasuu, rakkoo furuu, muddamaaf birmachuu, 

u dhukkubsataa fayyisuufi ilmaan sooruu kan Rabbiin qofti 

danda’u keessatti wanta Isa malee jiru kadhachuudha.  Kun 
amantii Islaamaa keessatti haraama ta’uun shakkii tokko 
hin qabu. Inumaayyuu inni amantii wallaalaafi Rabbitti 
qindeessuu keessaa isa tokko.

Ragaan Wanti Kun Badii Ta’uu 
Kallattii Kudhaniin

 1ffaa:
Rabbiin ol ta’e waan isaan ala jiru kadhachuu irraa 
Nabiyyii  isaa ni dhorge: 

﴿ی ی ی ی ئج ئح ئم ئى ئي بجبح بخ بم بى بي تج تح﴾ 
]يونس: 106[

“Rabbii gaditti waan si hin fayyadneefi si hin miine hin 
kadhatin (gabbarin). Yoo akkas hojjatte, dhugumatti ati 
yoos miidhaa hojjattoota irraa taata.” [Yuunus: 106] 

Ammas Rabbiin ol ta’e ni jedhe:

﴿ئا ئە ئە ئو ئو ئۇ ئۇ ئۆ ئۆ ئۈ ئۈ ئې ئې ئې ئى 
ئى ئى یی ٱ ٻ ٻ ٻ ٻ پ پ پ پ﴾ 

]الأحقاف: 6-5[

“Nama Rabbiin ala waan hanga Guyyaa Qiyaamaatti 
homaa isaaf hin owwaanneefi isaan kadhaa isaanii irraa 
dagatoo ta’an gabbaru caalaa jallataan eenyu? Yeroo 
namoonni walitti qabaman diinota isaaniif ta’u. Ibaadaa 
isaaniittis kafaroo ta’u.” [Al-Ahqaaf: 5-6]

u Rabbiin ol ta’e ni jedhe:

﴿ڃ ڃ ڃ چ چ چ چ ڇ ﴾ ]الجن: 18[
“Masjiidonni kan Rabbiiti; Rabbii wajjin homaa hin 
waammatinaa.” [Aljinni: 18]

Aayattoonni hiika kana qaban baay’eedha.

 2ffaa:
Rabbiin guddatee ol ta’e waan isaan ala jiru dhiisanii isa 
qofa gabbaruu ajaje.

Ni jedhe:

﴿ڀ ٺ ٺ ٺ ٺٿ ٿ ٿ ٿ ٹ ٹ 
ٹ ٹ ڤ﴾ ]غافر: 60[

“Gooftaan keessan ni jedhe: ‘Na kadhaa; isiniifiin 
owwaadhaa. Dhugumatti, isaan ana gabbaruu irraa boonan 
salphattoota ta’anii jahannam seenuuf jiru.” [Ghaafir: 60]

Rabbiin ni jedhe:

﴿ى ئا ئا ئە ئە ئوئو ئۇ ئۇ ئۆ ئۆ ئۈئۈ 
ئې ئې ئې ئى ئى ئى﴾ ]البقرة: 186[ 

“Yeroo gabroonni kiyya Ana irraa si gaafatan ‘dhugumatti, 
Ani isaanitti dhihoodha. Kadhaa kadhataatiif yeroo inni 
na kadhate nan owwaadha’ [jedhi]. Akka qajeelaniif jecha 
naaf haa owwaatanu; nattis haa amananu.” [Albaqaraa: 186]

Ammas Rabbiin ni jedhe: 

﴿ۇ ۆ ۆ ۈ ۈ ۇٴ ۋ ۋ ۅ ۅۉ 
ۉ ې ېې ې ى ى﴾ ]النمل:62[

“Sila Isa yeroo namni rakkataan (muddamaan) Isa 
kadhate jalaa owwaatee hamtuu saaquufi bakka bu’oota 
dachii isin taasisu [moo waan isaan Rabbitti qindeessantu 
caala?] Sila Rabbii wajjin gabbaramaan biraa ni jiraa? 
Hangi isin gorfamtan xiqqaadha.” [Annaml: 62].

Sila qaamni biraa kan Rabbii waliin kana gochuu danda’u 
ni jiraa? Deebiin isaa: hin jiru; Rabbuma qofatu danda’a 
kan jedhuudha. 

Ammas Rabbiin ni jedhe: 

﴿ې ې ې ىى ئا ئا ئە ئە ئو ئو 
ئۇ ئۇ ئۆئۆ ئۈ ئۈ ئې﴾ ]الأعراف: 29[

“Gooftaan kiyya haqatti ajaje. Masjida hunda biratti 
fuula keessan [ibaadaaf gara isaa] sirreessaa. Amantii 
keessan isaaf qulqulleessaa haala taataniin isa gabbaraa. 
Akkuma isin jalqabetti deebitu’ jedhi.” [Al-A’araaf: 29].

Rabbiin ol ta’e ni jedhe:

﴿ۓ ۓ ڭ ڭ ڭ ڭ ۇ ۇ ۆ ۆۈ ۈ ۇٴ ۋ 
ۋ﴾ ]غافر: 65[ 

jiru. Kanaafuu amantii Isaaf qulqulleessaa, Isa kadhaa. 
Faaruun kan Rabbii, Gooftaa aalama hundaa ta’eeti.” 
[Ghaafir: 65]

Rabbiin ni jedhe: 

﴿ہ ہ ھ ھھ ھ ے ے ۓ ۓ ڭ ڭ 
ڭ ڭ ۇ ۇ ۆ ۆ ۈۈ ۇٴ ۋ ۋ ۅ ۅ 

ۉ﴾ ]الأعراف: 65-55[
“Gooftaa keessan gadi of qabuufi dhoksaadhaan kadhaa. 
Dhugumatti, Inni daangaa dabritoota hin jaalatu. Dachii 
irratti erga isheen toltee booda hin balleessinaa. Sodaafi 
kajeellaadhaan Isa kadhaa. Dhugumatti, rahmanni Rabbii 
warra toltuu hojjatanutti dhihoodha.” [Al-A’araaf: 55-56]

Abdullaah bin Abbaas irraa odeeffamee  ni jedhe:  booda 
Ergamaa Rabbiin  turee ni jedhan: 
»ياَ غُلامُ! إِنِّي مُعَلِّمُكَ كَلِمَاتٍ: احْفَظِ اللهَ يحَْفَظْكَ، احْفَظِ اللهَ تجَِدْهُ تجَُاهَكَ، 
لوَِ  ةَ  الْأمَُّ أنََّ  وَاعْلمَْ  بِاللهِ،  فَاسْتعَِنْ  اسْتعََنتَْ  وَإِذَا  اللهَ،  فاسَْأَلِ  سَأَلتَْ  وَإِذَا 
اجْتمََعُوا عَلىَ أنَْ ينَفَْعُوكَ، لمَْ ينَفَْعُوكَ إِلا بِشَيْءٍ قَدْ كَتبََهُ اللهُ لكََ، وَلوَِ اجْتمََعُوا 
وكَ إِلا بِشَيْءٍ قَدْ كَتبََهُ اللهُ عَليَكَْ، رُفِعَتِ الْأقَْلامُ،  وكَ، لمَْ يضَُرُّ عَلىَ أنَْ يضَُرُّ

حُفُ«. تِ الصُّ وَجَفَّ
“yaa gurbaa ani himoota wahiin si barsiisa. Rabbiin tiksi 
Rabbiinis si tiksa. Rabbiin tiksi fuuldura keetti isa argita. 

Yeroo kadhattu Rabbiin kadhu. Yeroo gargaarsifattu 
Rabbiin gargaarsifadhu. Beeki ummanni hunduu osoo 
waan tokkoon si fayyaduuf walitti qabamanii waan 
Rabbiin siif barreesseen malee si hin fayyadan. Odoo 
waan tokkoon si miidhuuf walitti qabamaniis waan 
Rabbiin sirratti barreesseen malee si hin miidhan. 
Qalamni barreeffama irraa kaafamteetti. Waraqaanis 
gogeera.” Tirmiziitu gabaase.

Sananni isaa gaariidha. Tirmiziin hasan sahiiha jedhe.

 3ffaa:
Rabbiin kitaaba isaa guddaa keessatti akka namni waan 
biraa waammate kufriifi shirkii keessa seenu nutti himeera. 

Rabbiin ni jedhe:

﴿ې ې ې ى ى ئا ئا ئە ئە ئو ئو ئۇ ئۇ ئۆئۆ ئۈ ئۈ 
ئې ئې ﴾ ]المؤمنون: 117[

“Namni Rabbii wajjin odoo ragaa isa irratti hin qabne, 
gabbaramaa biraa kadhatu (gabbaru), qormaanni isaa 
Gooftaa isaa bira jira. Dhugumatti, kaafiroonni hin 
milkaa’anu.” [Almu’uminuun: 117]. 

Akkuma aayaticha keessa jiru namni kana hojjate warra 
Rabbitti kafare keessatti ramadama.

u Rabbiin ni jedhe: 

﴿ژ ڑ ڑ ک ک ک ک گ﴾ ]الجن:20[

“wanti ani gabbaru Gooftaa kiyya qofa; homaa Isatti hin 
qindeessu’ jedhi.” [Aljinni: 20].

Kana jechuun uumama biraa isaa wajjin kadhachuudhaan 
isatti hin qindeessuudha.

 4ffaa:
Rabbiin uumamni tokko sadarkaan isaa hanga fedhe yoo 
ga’e Rabbiin biratti waan inni isaaniif eeyyame malee homaa 
hin danda’anuu ibse. Isaanuu gara isaatti haajomu. Isaan 
namootuma akka keenyaati. Wanti namoota mudatu isaanis 
ni mudata. Ni nyaatu ni dhugu. Ni dhukkubsatu ni du’u.

Rabbiin ol ta’e ni jedhe: 

﴿ۀ ہ ہ ہ ہ ھھ ھ ھ ے ے﴾ ]فاطر: 15[ 
“Yaa namootaa! Isinumatu gara Allaahtti haajamoodha; 
Allaahn Inni dureessa faarfamaadha.” [Faaxir: 15]

Rabbiin ol ta’e jecha Muusaa nutti himee ni jedhe:

﴿ڍ ڍ ڌ ڌ ڎ ڎ ڈ ڈ ژ﴾ ]القصص: 24[

“yaa Gooftaa kiyya! Dhugumatti, ani toltuu irraa waan 
Ati naaf murteessitetti haajomaadha” [Alqasas: 24].

Rabbiin ol ta’e Ibraahiim irraas nuuf himee ni jedhe:

﴿ئۇ ئۇ ئۆ ئۆ﴾ ]الشعراء: 80[
“yeroo ani dhukkubsadhe Isatu na fayyisa.” [Ashu’araa’i: 80].

Iisaafi haati isaa akka midhaan nyaatan Rabbiin nutti 
himee ni jedhe:

﴿ۓ ڭ ڭ ڭ ڭ ۇ ۇ ۆ ۆ ۈ ۈ ۇٴ 
ۋۋ ۅ ۅ ۉۉ ې ې ې ې 

ى ى ئا ئا ئە﴾ ]المائدة: 75[
“Masiih Ilma Maryam ergamaa isa dura ergamoonni dabran 
malee homaa miti. Haati isaas akkaan dhugoomsituudha. 
Lamaanuu nyaata ni nyaatu turan. Akkamitti akka 
keeyyattoota ifa isaaniif taasifnu ilaali. Ergasii akkamitti 
akka isaan dhugaa irraa garagalan ilaali.” [Almaa’idaa: 75].

Ammas Rabbiin ni jedhe:

﴿ڻ ۀ ۀ ہ ہ ہ ہ ھ ھ ھ ھ ے 
ے ۓ ۓ ڭ ڭ ڭ﴾ ]المائدة: 17[

“sila yoo Inni Masiih ilma Maryam, haadha isaatiifi 
namoota dachii irra jiran hunda balleesuu fedhe eenyutu 
Rabbirraa isin tiksa?’ jedhiin.” [Almaa’idaa: 17]. 

Rabbiin ol ta’e ni jedhe:
﴿ۉ  ۉ  ې  ې  ې  ې     ى    ى    ئا   

u ئا  ئە  ئەئو  ئو  ئۇ   ئۇ    ئۆ  ئۆئۈ  

ئۈ  ئې  ئې﴾ ]الفرقان: 20[
“Siin durattis ergamoota irraa kan nyaata nyaataniifi 
magaalota keessa deeman taasifnee malee hin ergine; 
garii keessan gariidhaaf mokkoroo taasifne; ni obsituu? 
Gooftaan kee [waan hunda] argaadha.”(1) [Alfurqaan: 20].

Rabbiin ol ta’e waa’ee Nabiyyii keenyaa  ilaalchisee ni 
jedhe:

﴿ئح ئم ئى ئي ﴾ ]الزمر: 30[
“Dhugumatti, [Yaa Muhammad] ati ni duuta; isaanis ni 
du’u!” [Azzumar: 30]. 

Ammas ni jedhe:

﴿ڱ ڱ ڱ ڱ ں ں ڻڻ ڻ ڻ ۀ ۀہ ہ ہ 
ہ ھ ھ ھ ھ ے ے ۓ ۓ ڭ ڭ﴾ ]الكهف: 23[ 

“Waan tokkollee ‘Ani waan san boru hojjataadha’ hin 
jedhin. ‘Yoo Rabbiin fedhe’ [jettu] malee.” [Alkahf: 23]. 

Ammas Rabbiin ol ta’e ni jedhe: 

1 Yaa ergamichaa! Siin dura ergamaa kamuu nama nyaata nyaatuufi gabaa keessa 
deemu malee hin ergine. Ati kana keessatti ergamaa irraa isa jalqabaatii miti. Yaa 
namootaa! Garii keessan gariidhaaf durummaa, hiyyummaa, fayyaafi dhukkuba 
keessatti wal dhabsiisuudhaan mokkoroo gooneerra. Sila waan ittiin mokkoramtan 
kana irratti obsitanii Rabbiin obsa keessan irratti isin mindeessuu hin feetanuu? 
Rabbiin kee nama obsuufi hin obsine, nama isaan buluufi hin bulle kan argu ta›eera. 

﴿ئي بج بح بخ بم بى بي تج تح تخ تمتى تي ثج ثم ثى ثي جح 
جم حج حم خج خح خم سج﴾ ]الكهف: 110[

“Jedhi: ‘ani namuma akka keessaniiti; haqaan gabbaramaan 
keessan gabaramaa tokkicha qofa ta’uu wahyiin gara kiyyatti 
godhama. Kanaaf namni Gooftaa isaatiin wal ga’uu sodaatu 
(kajeelu) dalagaa gaarii haa hojjatu; Gooftaa isaa gabbaruu 
keessattis eenyuunillee hin qindeessin.” [Alkahf: 110]. 

Inumaayyuu akka nabiyyoonni gariin ummataan ajjeefaman 
Rabbiin nutti himeera: 

﴿ۆ ۆ ۈ ۈ ۇٴ ۋ ۋ ۅ ۅ ۉ ۉ 
ې﴾ ]البقرة: 87[

“Sila dhawaata ergamaan waan lubbuun keessan hin 
feeneen isinitti dhufuun boontaniiti garii kijibsiiftanii 
garii ajjeeftuu?” [Albaqaraa: 87].

 Qabxii nuti irra geenye:

Rabbiin malee kadhachuun hin ta’u. Sababni isaas Rabbitu 
gooftaa waan hunda danda’uufi ittiin kophaa baheedha. 
Qaamni biraa isatti hin qindaa’u.

Rabbiin ol ta’e ni jedhe: 

﴿ۋ ۋ ۅ ۅ ۉ ۉ ې ېې ې 
ى ى ئا ئا ئە﴾ ]الأعراف: 194[

fakkii keessaniiti. Yoo kan dhugaa dubbattan taataniif mee 
isaan kadhaa isiniif haa owwaatanuu.” [Al-A’araaf: 194].

Ammas Rabbiin ni jedhe: 

﴿ٱ ٻ ٻ ٻ ٻ پپ پ پ ڀ ڀ ڀ 
ڀ ٺ ٺ ٺ ٺ ٿ ٿٿ ٿ ٹ ٹ ٹ ٹ ڤ 

ڤڤ ڤ ڦ ڦ﴾ ]الحج: 73[
“Yaa namootaa! Fakkeenyi taasifameeraa isa dhaggeeffadhaa. 
Dhugumatti, isaan isin Rabbiin alatti kadhattan (gabbartan) 
odoo isaaf walitti qabamaniillee tisiisa tokko hin uumanu. 
Yoo tisiisni waan tokko isaan harkaa butes, waan san isa 
irraa buusuu hin danda’anu. Gabbaraafi gabbaramaan 
dadhabeera.” [Alhajji: 73].

Rabbiin ol ta’e ni jedhe: 

﴿ې ې ې ى ى ئا ئائە ئە ئو ئو ئۇ﴾ 
]الفرقان: 65[

“[gabroonni Rabbii] warra ‘yaa Gooftaa keenya! adabbii 
jahannamaa nurraa deebisi; dhugumatti adabbiin ishee kan 
nama irraa hin deemneedha’ jedhaniidha.” [Alfurqaan: 65]. 

 5ffaa:
Rabbiin guddatee ol ta’e akka nabiyyoonni, ergamoonni 

kabajamoon, gabroottan Rabbii gaggaariifi maleykonnillee 
dhimma isaanii hundaafi haala isaanii hunda keessatti 
Rabbiin malee hin kadhanne nutti hime. Isaan hordofuufi 
isaanitti hidhachuun dirqama ta’a.

Rabbiin ol ta’e nabi Yuunus irraa ogga inni garaa qurxummii 
keessa jiru nutti himee  ni jedhe:

﴿ک  کک  ک  گ  گ  گ  گ  ڳ  ڳڳ  ڳ  ڱ  ڱ  
ڱ  ڱ  ں ں  ڻ  ڻڻ  ڻ  ۀ  ۀ  ہ  

ہ  ہہھھ  ھ  ھ  ے﴾ ]الأنبياء: 88-87[

“Zannuuniin (Yuunusiin) yeroo inni dallanaa deemee, 
Nuti isa irratti dhiphisuu dhabuu yaade’ [yaadadhu]. 
Dukkana keessaa “Si malee dhugaan gabbaramaan hin 
jiru. Ati qulqulloofte. Dhugumatti, ani miidhaa hojjataa 
irraa ta’een jira” [jechuun] lallabe.  Isaaf owwaanne; 
cinqii irraas isa baraarre. Akka kanatti mu’uminoota 
nagaa baafna.” [Al-Anbiyaa’i: 87-88]. 

Ammas Rabbiin ol ta’e ni jedhe:

﴿ۓ ۓ ڭ ڭ ڭ ڭ ۇ ۇ ۆ ۆ ۈۈ 
ۇٴ ۋ ۋ ۅ ۅ ۉ ۉ ېې ې 

ې ى ى ئا ئا ئە ئەئو ئو ئۇ 
ئۇ﴾ ]الأنبياء: 89 -90[

“Zakariyyaas yeroo inni Gooftaa isaatti lallabee “Gooftaa 

u kiyya! Kophaa (ilma malee) ana hin dhiisin; Ati irra 

caalaa dhaaltotaati” jedhe [yaadadhu]. Kanaafuu isaaf 
owwaannee Yahyaas isaaf kennine. Niitii isaas [akka 
deessu] isaaf tolchine. Dhugumatti, isaan (nabiyyoonni) 
toltuu keessatti kan daddafan ta’anii kajeellaafi sodaan 
guutamanii kan Nu kadhataniifi Nu sodaatan ta’an.” 

[Al-Ambiyaa’i: 89-90].

Rabbiin waa’ee nabiyyii isaa Ayyuub ogga inni isa kadhatu 
nutti himee ni jedhe:

﴿ ٺ ٺ ٿ ٿ ٿ ٿ ٹ ٹ ٹ ٹ ڤ 
ڤ ڤ ڤ ڦ ڦ ڦ ڦڄ ڄ ڄ ڄ ڃ ڃ 

ڃ ڃ چ چ﴾ ]الأنبياء: 84-83[

“Ayyuubiinis yeroo inni Gooftaa isaatti lallabee “ani 
dhugumatti, rakkoon na tuqeera; Ati irra rahmata 
godhaa warra rahmata godhaniiti” [jedhu yaadadhu]. 
Isaaf owwaannee cinqaa irraa waan isarra jiru irraa 
furre. Rahmata Nu biraa ta’eefi warra Rabbiin gabbaran 
yaadachisuuf jecha maatii isaatiifi fakkaataa isaaniis 
isaanii wajjin isaaf kennine.” [Al-Ambiyaa’i: 83-84].

Ammas Rabbiin ni jedhe:

﴿ۓ ۓ ڭ ڭ ڭ ڭ ۇ ۇ ۆ ۆ ۈ 
ۈ ۇٴ ۋ ۋ ۅ ۅ ۉ ۉ ې ې 

ې ې ى ى ئا ئائە ٱ ٻ ٻ ٻ ٻ 
پ پ پ پ ڀ ڀ ڀڀ ٺ ٺ ٺ 

ٺ﴾ ]غافر: 8-7[
“Isaan (malaykonni) Arshii baadhataniifi isaan maddii 
isaa jiranis Gooftaa isaanii faarsuun qulqulleessu; Isattis 
ni amanu; isaan amananiifis [akkana jechuun] araarama 
kadhatu: “Rabbii keenya! Ati rahmataafi beekumsaan 
waan hunda wal geessee jirta; kanaafuu isaan tawbataniifi 
karaa kee hordofaniif araarami. Adabbii jahiim irraas 
isaan tiksi. Yaa Rabbii keenya! Jannata qubannaa kan 
waadaa isaaniif galte isaan seensisi; akkasumas namoota 
toltuu hojjatan, kan abbootii isaanii, warra isaaniitiifi 
ilmaan isaanii irraa ta’anis [seensisi]. Dhugumatti, Ati 
sumatu injifataa, ogeessa.” [Ghaafir: 7-8].

Sahiiha keessatti Ibn Abbaas irraa odeeffamee  ni jedhe:  
Ergamaan Rabbii  guyyaa lola Badrii ni jedhan: “yaa 
Rabbi ani baallamaafi waadaa keetiinin si guya’a! Yaa 
Rabbi yoo fete hin gabbaramtu.” Abuu Bakriin harka 
isaanii qabee “amma isin gaha” jedhe. “Gareen isaanii ni 
bittinnaa’a; boodattis ni deebi’u” jedhaa bahan.

Haafiz Fat-hii keessatti ni jedhe: Xabraanii keessa Ibn 
Mas’uud irraa sanada gaariidhaan gabaafamee ni jedhe: 
“nama tokkollee kan waan isa duraa bade argachuuf 

u gaafatu kan Muhammad  guyyaa Badrii Rabbii isaanii 

gaafatan (kadhatan) caalu hin dhageenye: “yaa Rabbi ani 
waan ati naaf wareegdeenin si guya’a’ jedhan.”

 6ffaa:
uumamniifi wanti isa keessa jiru hunduu kan Rabbiiti. 
Harka isaa jira; to’annoo isaa jala jiras. Kanaafuu kan 
kadhatamuu qabu Isa qofa jechuudha. Mootummaan 
mootummaa Isaati. Uumamnis uumama Isaati. Ajajnis 
ajaja isaati.

Rabbiin ni jedhe: 

﴿ڈ ژ ژ ڑ ڑ ک ک ک ک گ گ گ گ ڳ 
ڳ ڳ ڳ﴾ ]طه: 5- 6[

“Rahmaan Arshii irratti [ol ta’iinsa Isaaf malu] ol ta’eera. 
Wanti samii, dachiifi gidduu isaan lamaanii jiruufi wanti 
biyyee jala jiru hundi kan Isaati.” [Xaahaa: 5-6].

Ammas Rabbiin ni jedhe: 

﴿ٱ  ٻ  ٻ  ٻ  ٻ  پ  پ  پ  پ  ڀ    ڀ  ڀڀ  ٺ  ٺ  
ٺ  ٺ  ٿ  ٿ  ٿ  ٿ  ٹ  ٹ  ٹ    ٹ  ڤ  ڤ  ڤڤ  ڦ  ڦ  ڦ  ڦ  

ڄڄ  ڄ  ڄ    ڃ    ڃ﴾ ]الحديد: 4[
“Inni Isa samiifi dachii guyyoota jaha keessatti uumee 
ergasii Arshii’ irratti [ol ta’iinsa isaaf malu] ol ta’eedha. 

Waan dachii keessa gadi seenuufi waan ishee irraa ba’u, 
waan samii irraa bu’uufi waan ishee keessa ol ba’us 
ni beeka. Inni eessallee yoo jiraattan isinii waliin jira. 
Rabbiin waan isin dalagdan hunda ni arga.” [Alhadiid: 4].

Rabbiin ol ta’e ni jedhe: 

﴿ک ک ک گ گ گ گ ڳ ڳ ڳڳ ڱ ڱ ڱ 
ڱں ں ڻ ڻ ڻ﴾ ]فاطر: 14[

“Yoo isaan kadhattanis, kadhaa keessan hin dhagahan; 
odoo dhagahanis isiniif hin owwaatan. Guyyaa Qiyaamaas 
shirkii keessan ni mormu. [Yaa Muhammad!] Akka Rabbii 
keessa beekaatti homtuu siif hin odeessu.” [Faaxir: 14].

Rabbiin ol ta’e ni jedhe:

﴿پ پ﴾ ]الإخلاص: 4[
“Allaahn hirkoo hundaati.” [Al-ikhlaas: 4].

Hirkoo jechuun kan uumamni hundi dhimmaaf gara isaatti 
dabu jechuudha.

 7ffaa:
Rabbiin ol ta’e bakka gariitti nabiyyoonniifi ergamoonni 
Isaa isa kadhannaan isaan irraa akka qeebaluu dideefi 
fedhii isaanii isaaniif fiixaan hin baasin nutti himeera. 

u Waa’ee Nabiyyii keenyaa (s.a.w.) keessatti ni jedhe: 

﴿ک ک ک گ گ گ گ ڳ ڳ ڳڳ ڱ ڱ ڱ﴾ 
]القصص: 56[

“Dhugumatti, ati nama jaallatte hin qajeelchitu. Garuu 
Allaahtu nama fedhe qajeelcha. Inni warra qajeelan 
beekaadha.” [Alqasas: 56]. 

Ammas ni jedhe:

﴿ٱ    ٻ  ٻ   ٻ  ٻ  پ  پ   پ  پ  ڀ  ڀ   ڀ  ڀ    ٺ  
ٺٺ  ٺ  ٿ  ٿ  ٿ  ٿٹ   ٹ  ٹ  ٹ  ڤ  ڤ﴾ 

]التوبة: 80[

“Araarama isaaniif kadhadhus yookiin araarama isaaniif 
kadhachuu dhiisi; yoo yeroo torbaatama araarama 
isaaniif kadhattellee, Rabbiin isaaniif hin araaramu. Kun 
waan isaan Rabbiifi ergamaa Isaatti kafaraniifi. Rabbiin 
ummata finciltoota hin qajeelchu.” [Attawbaa: 80].

Rabbiin ol ta’e ni jedhe:

﴿ٿ ٿ ٿ ٹ ٹ ٹ ٹ ڤ ڤ ڤ ڤ 
ڦ ڦ ڦ ڦ ڄ ڄ ڄ ڄ ڃ﴾ ]التوبة: 113[

“Nabiyyichaafi warra amananiif, mushrikootaaf odoo 
firoota dhihoo ta’anillee erga warra jahannam ta’uun 
ifa isaaniif ta’ee booda, araarama kadhachuun kan malu 
hin taane.” [Attawbaa: 113].

Waa’ee Ibraahiim irraa Rabbiin nutti himee ni jedhe:

﴿ڃ ڃ چ چ چ چ ڇ ڇ ڇ ڇ ڍ 
ڍ ڌ ڌ ڎ ڎ ڈ ڈژ ژ ڑ ڑ ک﴾ ]التوبة: 114[

“Araarama abbaa isaatiif kadhachuun Ibraahiimis 
waadattii ishee isaaf seene sana guutuu irraayyi malee 
waan biraa hin turre. Yeroma inni diina Rabbii ta’uun 
ifa isaaf ta’u isa irraa qulqullaa’e.” [Attawbaa: 114].

Rabbiin waa’ee kanaa keessatti Ibraahiim irraa qeebaluu 
dhabuun beekamaadha.

Rabbiin waa’ee Nuuh ilaalchisees ni jedhe:

﴿ی ی ی ئج ئح ئم ئى ئي بج بح بخ بم بى بي 
تجتح ٱ ٻ ٻ ٻ ٻ پپ پ پ ڀ ڀڀ ڀ ٺ ٺ ٺ ٺ 

ٿ ٿٿ ٿ ٹ ٹ ٹ ٹ ڤ ڤ    ڤ ڤ ڦ ڦ ڦ ڦ ڄ 
ڄ ڄ ڄ ڃ ڃڃ ڃ چ چ چ چ ڇ ڇ﴾ ]هود: 47-45[
“Nuuh Gooftaa isaatti lallabee “Gooftaa kiyya! 
dhugumatti, ilmi kiyya maatii kiyya irraayi. Waadaan kee 
immoo dhugaadha. Ati irra haqa murteessaa abbootii 
murtiiti” jedhe. [Rabbiinis] “Yaa Nuuh! dhugumatti, 
inni maatii kee irraa miti. Inni hojii gaarii hin ta’iniidha. 
Kanaafuu waan beekumsa itti hin qabne na hin gaafatin. 
Ani akka ati wallaaltota irraa hin taanen si gorsa” 
jedhe. [Nuuhis] “Gooftaa kiyya! Ani waan beekumsa 

u itti hin qabne si gaafachuu irraa sittin maganfadha. Yoo 

Ati naaf araaramtee, rahmatas naaf hin godhin, warra 
hoonga’an irraan ta’a’ jedhe.” [Huud: 45-47]. 

Akkamumatti Rabbiin alatti waan biraa waammatu ree!

Mee waan guyyaa lola Uhudii ogga Muslimoonni 
hoggansa Ergamaa Rabbiitiin  mushrikootaan lolan 
ilaali. Muslimoonni tumsamuu fedhanii lolan. Garuu 
sababa baay’ee guutanus nasrii hin arganne. Rabbiin 
waa’ee ishee ilaalchisee suuraa Aali Imraan keessatti 
keeyyattoota baay’ee kan Muslimoota leenjisuufi kallattii 
isaan agarsiisuu qabdu buuseera. Nabiyyiin  odoo ofii 
waa gochuu danda’anii nasrii kana ofiif fidu turan.

Ammas waan guyyaa lola Siffiin Aliyyi bin Abuu Xaalib 
irraa argame ilaali. Garee isaan lolu injifachuuf yaalii 
godhee ture. Hanga danda’e qabsaa’e. Garuu kaayyoon 
isaa hin milkoofne.

Ammas mee waa’ee Huseen kana xinxali. Inniifi gareen 
baay’een maatii isaa irraa ta’an isaa wajjin jiran baay’ee lolanii 
of irraa deebisuuf yaalaniiru. Garuu ni ajjeefaman. Mataa 
isaatiifi maatii isaa irraa homaa deebisuu hin dandeenye.

Warri Aliyyiifi Huseeniin kadhatanu barumsa kana irraa eessa 
dhaqan? Isaanuu mataa ofii irraa deebisuu hin dandeenye 
yookiin murtii Rabbiin isaaniifi maatii isaaniitti murteesse 

hambisuu hin dandeenye. Kun waan sammuun nama hundaa 
beekuudha. Eenyunuu jalaa miliquu hin danda’u. Waan 
qabatamaan argamaaru. Mormuun hin mijaa’u. Aliyyiifi 
Huseen yeroo rakkoo gara Rabbiitti deebi’anii Isa kadhatu. 
Warri jaalala isaanii himatanus kallattii isaanii deemuufi 
isaan hordofuun dirqama itti ta’a.

Nama garii jallinni daangaa itti taree mana Rabbii 
kabajamaa Ka’abaa bira taa’ee ogga ol ka’u ‘yaa Aliyyi!’ 
jedhe. Ogga kana beekaan wahii dhaga’ee akkana jedheen: 
“ati odoo mana nama wahii keessa jiraattee mana sana 
keessaa waa haajomtee nama ollaa deemtee kadhatta moo 
abbuma manaa sana kadhatta?” jedhe. Namichis ‘abbuma 
mana sanaan kadha” jedhe.

Mee ilaali akka namichi sana mormuu dadhabee dhugaa 
mirkaneesse.

Kanaafuu Rabbiin ni jedhe: 

﴿ې ې ې ى ى ئا ئا ئە ئە ئو 
ئو ئۇ ئۇئۆ ئۆ ئۈ ئۈ ئې ئې ﴾ ]الإسراء: 57[

“Warri isaan yaammatan sun eenyuu isaaniitu gara Rabbiitti 
irra dhihaataadhaan dhiheenya barbaadu(1). Rahmata isaas 

1 Yaanni aayatichaa ‘warri gara Rabbiitti irra dhiheenya qabanuyyuu dhiheenya 
barbaaduu! Warri biraa immoo sanaa ol Rabbirra barbaaduu qabu!’ jechuudha.

Rabbii keetii sodaatamaa ta’eera.” [Al-Israa’i: 57].

Fakkeenya biraa kan namni hundi hubatun asitti ibsa. 
Fakkeenyaaf namni tokko Rabbiin isa duroomsee 
qabeenya baay’ee isaaf kennee inni immoo ilmaan baay’ee 
qaba; yeroo hunda ilmaan isaatiin ogga qarshii, nyaata 
yookiin huccuu feetan natti himaa jedha haa jennu. Ilmaan 
isaa kun isa homaa hin gaafatanu. Ollaa bira dhaqaniiti 
isaan gaafatu. Sila hojiin isaanii kun sammuudhaan wal 
ni simata moo gowwummaa isa sammuu faallessu? Kun 
uumama ilaalchiseeti. Kan Rabbii isa amala ol aanaa 
qabuu immoo akkam ta’a?

Gabrichi kamuu dhimma isaa bahuufi rakkoo isaa 
furuufii keessatti gara Rabbii isa uumeefi to’ataa isaa 
ta’ee deebi’uu qaba. 

Namoonni gariin Rabbii gaditti isaan kadhachuuf jecha 
mu’ujizaa nabiyyootaa ragaa godhachuun ni mala. Fakkeenyaaf 
Muusaan (as) dhagaa rukunnaan bishaan irraa baha ture. Iisaan 
immoo du’aa kaasa;  jaamaafi lamxii fayyisa ture.

Deebiin kanaa

 Tokkoffaa: Mu’ujizaan kun hunduu Rabbi biraayyi. 

Rabbiin ol ta’e ni jedhe: 

﴿ڃ چ چ چ چ ڇ ڇ ڇ ڇ ڍڍ ڌ ڌ ڎ 
ڎ ڈ ڈ ژ ژ ڑ ڑ ک ک کک گ 

گ گ گ ڳ ڳ ڳ﴾  ]آل عمران: 49[.
“ani dhugumatti Gooftaa keessan irraa raajiidhaanan 
isinitti dhufe. Ani dhoqqee irraa waan akka allaattiin 
isiniif uuma; isa keessattis nan afuufa; eeyyama 
Rabbiitiin allaattii ta’a. Eeyyama Rabbiitiin jaamaafi 
lamxii nan fayyisa. Eeyyama Rabbiitiin du’aas nan 
jiraachisa.” [Aali Imraan: 49].

Dirqamni gabricha irra jiru Rabbii isa raajii kana 
nabiyyootaaf [as] kenne kadhachuudha.

 Lammaffaa: Nabiyyoonni kun akkuma keeyyattoolee 
tare keessatti ibsine Rabbiin kadhatu turan. Kan nurra jiru 
isaanitti hidhachuudha. Isaan hidhannoo gaariidha waan 
ta’aniif.

u  Sadaffaa: Ragooleen taran kana dhorguu keessatti 

ifaadha. Kan barbaachisu waanuma namni danda’u keessattu 
jalqaba Rabbiin kadhachuudha. 

Abuu Ja’afar Muhammad Albaaqir irraa akka odeeffametti 
ni jedhe: namni dhimmi wahii gara uumamaatti isa geessite 
Rabbiin haa eegalu.(1)

 8ffaa:
Rabbiin ol ta’e akkuma gabroonni isaa Isa waammachuu 
ajajeefi kan biraa waammachuu dhorge jarri isa 
waammachuu, isa birmachiifachuufi dhimma isaanii 
hunda keessatti gara Isaatti deebi’uu jaalata. Du’aa’iin 
ibaadaa Rabbiin jaalatuudha. Namni Rabbiin kadhatu waan 
Rabbiin jaalatuufi gara Rabbiitti dhiheessu hojjateera. 
Ragaan kanaa hadiisa Qudsii(2) hadiisa guddaa ta’eedha: 
Ergamaan Rabbii  ni jedhan:
يْلِ  نْيَا حِيَن يَبْقَى ثُلُثُ اللَّ مَاءِ الدُّ نَا تَبَارَكَ وَتَعَالَى كُلَّ لَيْلَةٍ إِلَى السَّ »يَنْزِلُ رَبُّ
الآخِرُ يَقُولُ: مَنْ يَدْعُونِي، فَأسَْتَجِيبَ لَهُ مَنْ يَسْألَُنِي فَأُعْطِيَهُ، مَنْ يَسْتَغْفِرُنِي 

فَأغَْفِرَ لَهُ«

“Rabbiin keenya halkan hundaa gara samii addunyaa 
bu’ee ‘eenyutu na kadhannaan isaaf owwaadha? 

1 Kitaaba “warra Rabbiin birmachiifatanii” kan Ibn Shakwaal Fuula 68.
2 Hadiisa qudsii jechuun haasawa Qur›aana hin taane kan Rabbiin kallattii Ji-

briiliin nabi Muhammaditti  dubbate jechuudha.

Eenyutu na gaafannaan isaaf kenna? Eenyutu araarama 
na gaafannaan isaaf araarama?’ jedha.”

Hadiisni kun sahaabota baay’ee irraa gabaafameera. Inni 
sahiihaynii, sunanaafi musnada keessa ni jira. Inni hadiisa 
sahiiha mutawaatira. Daaraquxniin isa ilaalchisee barruu 
tokko qaba.

Ilaali mee arjooma Rabbii kana. Akka Rabbiin gabroota 
isaa isa kadhachuutti kakaasu ilaali. Kun immoo halkan 
hunda. Rabbiin isaan irraa dureessa. Gabrichi arjooma 
Rabbii guddaa kana booji’atuu qabu. Kanaafuu kadhaa 
Isaa baay’isuu qaba. Kanaan bal’ina qomaafi dabalata 
iimaanaa argata.

Rabbiin ni jedhe:

﴿ڭ ڭ ڭ ۇۇ ۆ ۆ ۈ ۈ ۇٴ ۋ﴾ ]النساء: 32[
“Tola Isaa irraa Rabbiin kadhaa. Dhugumatti Rabbiin 
waan hunda beekaadha.” [Annisaa’i: 32].

Abuu Zarri Alghifaarii irraa odeeffamee  ni jedhe:  
Nabiyyiin  waan Rabbii isaanii irraa odeessan keessatti 
ni jedhan: “yaa gabroottan koo ani miidhaa of irratti 
haraama godheera. Jidduu keessanittis haraama 
taasiseera. Kanaafuu wal hin miidhinaa. Yaa gabroottan 
koo nama ani qajeelche malee hundi keessanuu 

u jalloodha. Kanaafuu qajeeluma narra barbaadaa isinin 

qajeelcha. Yaa gabroottan koo nama ani nyaachise 
malee hundi keessanuu beela’oodha. Soorata na biraa 
barbaadaa isinin soora. Yaa gabroottan koo nama 
ani uffise malee hundi keessanuu daaraadha (huccuu 
dhabaadha). Kanaafuu huccuu narra barbaadaa isinin 
uffisa.” Muslimtu gabaase. 

Abuu Hurayraa irraa odeeffamee  ni jedhe:  Ergamaan 
Rabbii  ni jedhan: “nama Rabbiin hin kadhanne 
Rabbiin isarratti dallana.” Ibn Maajaatu gabaase.

Hadiisa kana beektotiin gariin jabeessaniiru. Hadiisichi 
da’iifummaa ni qaba. Garuu ragaaleen Qur’aanaafi 
hadiisaa kana deeggara. Namni tasumatti dhimma isaa 
kam keessattuu Rabbiin hin kadhanne, Rabbiin ol ta’e 
isarratti dallanuun shakkii hin qabu. Inni Rabbiin gooftaa 
kadhatamu waan hin taasifatiniif. Du’aa’ii keessa waajibni 
ni jira.

Fakkeenyaaf qajeeluma kadhachuu:

﴿ٹ ٹ ٹ﴾ ]الفاتحة: 6[

“gara karaa sirriitti nu qajeelchi.” [Alfaatihaa: 6].

Araarama Rabbiin kadhachuu. Fakkeenyaaf du’aa’ii sujuuda 
lamaan jidduuti.

Beektoleen gariin hiika kana walaloon kaa’aniiru:

Rabbiin yoo kadhaa isaa dhiifte ni dallana Ilmaan Aadam 
immoo yoo kadhatan dallana.

 9ffaa:
Akkuma ragaaleen Qur’aanaafi hadiisaa waan Rabbiin 
malee jiru kadhachuun dhorgaa ta’uu akeekte, uumamni 
namaas sanuma akeeka. Sababni isaas Rabbiin namoota 
hundaawuu yeroo cinqiifi rakkoon argamu gara Isaatti 
deebi’uufi isa kadhachuu irratti uume. Kun uumama nama 
hundaa keessatti kaafirootallee dabalatee ni argama. 

Rabbiin mushrikoota irraa dubbatee ni jedhe:

﴿ڤ ڤ ڤ ڤ ڦ ڦڦ ڦ ڄ ڄ ڄ ڄ ڃ ڃ ڃ 
ڃ چ چ چ چ ڇ ڇ ڇ ڇ ڍ ڍ 

ڌ ڌ ڎ ڎڈ ڈ ژ ژ ڑ ڑ ک ک ک ک 

گ گ گ﴾ ]يونس: 22[

“Inni Isa dachiifi bishaan keessa isin deemsisuudha. 
Yeroo dooniiwwan keessa taatanii qilleensa gaarii keessa 
isaaniin deemanii, isheetti gammadan, qilleensi bubbisaan 
isaanitti dhufa; danbaliiniis bakka hunda irraa isaanitti 
dhufa; marfamnees yaadu. “Yoo Ati [balaa] kana irraa 
nagaa nu baafte, nuti dhugumatti, warra  galateeffatan 

qofa kadhatu.” [Yuunus: 22].

Ammas waa’ee isaanii keessatti Rabbiin ni jedhe:

﴿ٱ ٻ ٻ ٻ ٻ پ پ پ پ ڀڀ ڀ ڀ ٺ ٺ ٺٺ 
ٿ ٿ ٿ﴾ ]الإسراء: 67[

“Yeroo rakkoon wahii galaana keessatti isin tuqe, Isa 
malee namoonni isin kadhachaa turtan hundi ni badu. 
Yeroma Inni gara dachiitti isin baase Isa irraa gara 
galtan. Namni akkaan kafaraa ta’eera.” [Al-Israa’i: 67]

Bineensonnillee uumama isaaniitiin gara Rabbiitti 
deebi’oodha.

Rabbiin waa’ee aduddee Suleymaan dubbatee ni jedhe:

﴿ئۆ ئۈ ئۈ ئې ئې ئې ئى ئى ئى ی ی ی ی 
ئجئح   ٱ ٻ ٻ ٻ ٻ پ پ پ پ ڀ 

ڀڀ ڀ ٺ ٺ ٺ ٺ ٿ ٿ ٿ ٿ ٹ 
ٹ ٹ ٹ ڤ ڤ ڤ ڤ﴾ ]النمل: 24-22[

“[Yeroo hanga] fagoo hin taane turee ni jedhe: “waan ati 
hin barin bareera. Saba’i irraa oduu dhugaa ta’een sitti 
dhufeera. Ani Dubartii isaan bulchitu kan waan hunda 
kennamte, isheedhaaf sireen guddaan jirun arge. Isheefi 
ummata ishee kan Rabbii gaditti Aduuf sagadanin arge. 

Sheyxaanni dalagaa isaanii isaaniif miidhagsee karaa 
[qajeelaa] irraa isaan deebise. Isaan hin qajeelanu.” 

[Annaml: 22-24]

Simbira kana mee akka inni hojii warra waan Rabbiin 
malee jiru gabbaranuu kana morme ilaali. Sababni isaas 
inni uumama Rabbiin uumama hunda namoota, jinnoota, 
waan dubbatuufi hin dubbannellee irratti uume waan 
ta’eef. 

 10ffaa:
Akkuma sharii’aafi uumamni kana akeeke sammuunillee 
kana akeeka. Kana dubbannee dabarsineerra. Namni 
kamuu wanti kadhatamaaru kun uumamuufi nama ta’uu 
keessatti akkuma isaatii ni beeka. Egaa akkamumatti 
Rabbii gaditti isaan birmachiifatee gara isaaniitti hirkata? 
Akkamumatti fayyuufi soorata kennuu isaan irra barbaada?

Rabbiin ol ta’e waa’ee Nabiyyii  keessatti ni jedhe:

﴿ئي بج بح بخ بم بى بي تج تح تخ تمتى تي ثج ثم ثى ثي جح 
جم حج حم خج خح خم سج﴾ ]الكهف: 110[

“Jedhi: “Ani namuma akka keessanii kan haqaan 
gabbaramaan keessan gabaramaa tokkicha qofa ta’uu 
wahyiin gara kiyyatti godhamuudha. Kanaaf namni 
Gooftaa isaatiin wal ga’uu sodaatu (kajeelu) dalagaa 

eenyuunillee hin qindeessin.” [Alkahf: 110].

Ammas Rabbiin ni jedhe:

﴿ٱ ٻ ٻ ٻ ٻ پ پ پ پ ڀ ڀ ڀ ڀ ٺ ٺ 
ٺٺ ٿ ٿ ٿ ٿ ٹ ٹ ٹ ٹ ڤڤ ڤ ڤ ڦ 

ڦ﴾ ]إبراهيم: 11[
“Ergamoonni isaanii isaaniin ni jedhan: “Nuti nama 
akka  keessanii malee homaa hin taane. Garuu Rabbiin 
gabroota Isaa irraa nama fedhe irratti tola oola. Nuti 
hayyama Rabbiitiin ala taaytaa (ragaa) tokkoonis isinitti 
dhufuun nuuf hin taane. Mu’uminoonni Rabbirratti 
qofa haa hirkatanu.” [Ibraahiim: 11].

Aayanni:

﴿ۋ ۋ ۅ ۅ ۉ ۉ ې ېې ې 
ى ى ئا ئا ئە﴾]الأعراف: 194[

“warri isin Rabbii gaditti gabbartan gabroottan fakkii 
keessaniiti” jedhu [Al-A’araaf: 194] tareera.

Waanuma gabroonni danda’anuufi hojjachuun isaaniif 
mijaa’u keessattuu Rabbiin kadhachuufi gara namaa 
millachuu dhiisuutu jaalatama. Garuu wanti nama 
gaddisiisu namni tokko yeroo rakkoon isa mudate osoo 
ofii Qur’aanaan of hin waldhaanin nama isa waldhaanu 

bira deema. Kan isarraa barbaadamu jalqaba ofii isaatii 
Qur’aanaan of wallaanuudha. Muslimni kamuu, Alhamdu 
lillaah, Alfaatihaa, aayatal Kursiyyii, mu’awwazatayniifi 
kkf of irratti qara’uu danda’a. 

Namni tokko ofii isaatiif yeroo of irratti qara’u ruqaa 
qara’uuf ni qabsaa’a; qalbii irraa fuudhee qara’eeti Rabbiin 
walitti hidhama. Kanatu qeebalamuutti irra dhihoodha. 
Namoota baay’eetu ruqaa ofitti qara’ee Rabbiin isa fayyise.

Ammas fakkeenya kanaa irraa tokko namoonni gariin 
yeroo hojii barbaadan simaabaloo barbaacha ka’u. 
Abaluufi abaluun dubbachuutti seena. Akka Rabbiin hojii 
kana isaaf laaffisu jalqaba Isa hin kadhatu. Bakka kanatti 
seenaa qabatamaa kan raabsaa Qur’aana kabajamaa irraa 
dhaga’en dubbadha. Namni tokko hojii barbaadee gara 
nama dhimmi sun ilaallatuu deeme. Homaa gara isaa hin 
millanne. Dachiin isatti dhiphattee gara beekaa wahii 
dhaqee jaarsummaa isa gaafate. Beekaan sunis jalqaba 
gara Rabbiitti deebi’uu isa akeeke. Isa gorse. Fajrii dura 
ka’ee salaatee Rabbiin kadhate. Sana booda deebi’ee 
warra duraan hojii barbaacha bira dhaqe sana bira dhaqe. 
Hojii kana argachuun isaaf laafte. Warra inni jalqaba 
bira dhaqee isa millachuu dide keessaa tokko ‘ati eessa?’ 
jedhee keessummeesse.

u Inumaa namni gariin du’aa’ii ofii isaatii gochuu keessatti 

namni biraa isaaf kadhachuu barbaada.

Rabbiin ol ta’e immoo ni jedhe:

﴿ڀ ٺ ٺ ٺ ٺ﴾ ]غافر: 6[
“Rabbiin keessan na kadhaa isiniifin owwaadha jedha.” 

[Ghaafir: 6].

Ammas Rabbiin ni jedhe:

﴿ى ئا ئا ئە ئە ئوئو ئۇ ئۇ ئۆ ئۆ ئۈئۈ 
ئې ئې ئې ئى ئى ئى﴾ ]البقرة: 186[

“Yeroo gabroonni kiyya Ana irraa si gaafatan “dhugumatti, 
Ani isaanitti dhihoodha. Kadhaa kadhataatiif yeroo inni na 
kadhate nan owwaadha Akka qajeelaniif jecha naaf haa 
owwaatanu; nattis haa amananu.” [jedhi]. [Albaqaraa: 186].

Salafa tokko Asbagh bin Zayd Alwarraaq jedhamu irraa 
gabaafamee ni jedhe: “aniifi namoonni na bira turan 
guyyaa sadiif osoo nyaata hin nyaatin turre. Gara intala 
kiyya ishee xiqqootti baanaan yaa abbaa kiyya beela’e 
jette. Ishee dhiiseen bakka wuduu dhaqee wuduu’adhee 
raka’aa lama salaate. Du’aa’ii gochuufin harka kiyya 
diriirse. Du’aa’iin duraan sirriitti beekun dagachiifame. 
Achumaanin ‘yaa Rabbi yoo soorata na dhorgattellee 
du’aa’ii irraa na hin hoongessin” n jedhe.



41
Burhaan Ragaa Rabiin Kadhachuun Dirqam

a Ta'uu

Achumaan jecha kana barsiifame: 
“اللهم خشعت الأصوات لك، وضلت الأحلام فيك، وضاقت الأشياء دونك، 
وهرب كل شيء منك إليك، وتوكل كل مؤمن عليك، فأنت الرفيع في جلالك، 
وأنت البهي في جمالك، وأنت العلي في قدرك، يا من هو في علوه دان، وفي 
دونه عال، وفي سلطانه قوي صل على محمد وعلى آل محمد وافتح عليّ 
منك رزق، لا تجعل عليّ فيه منّة، ولا لك علي فيه في الآخرة تبعة، برحمتك 

يا أرحم الراحمين”.
“yaa Rabbi sagaleewwan siif gadi jette. Obsi si keessatti 
dhume. Wantoonni gara keetti dhiphatte. Wanti hunduu 
sirraa gara keetti baqate. Mu’uminni hunduu sirratti 
hirkate. Ati guddina kee keessatti ol taateetta. Bareeduma 
keessattis daangaa geesse. Kabaja kee keessattis ol taateetta. 
Yaa Rabbiin ol ta’uu waliin nutti dhihoo! Dhihaachuu 
waliinis ol ta’aa! Mootummaa isaa keessatti cimaa taate! 
Muhammadiifi maatii Muhammad irratti rahmata buusi. 
Soorata si biraa ta’e narratti buusi. Dhaaddachuu isa 
keessa naaf hin kaa’in. Aakhiraattis komii kee natti hin 
taasisin. Yaa Rabbii hundarra mararfattu!” ergasii gara 
manaan deebi’e. Oggas intalli kiyya isheen guddoon natti 
dhuftee “yaa abbaa kiyya wasiilli kiyya birrii qarxiixii kana 
fideera. Isa waliin daakuu baata. Isa waliin waan gabaa 
keessa jiru hunda baata. Ni jedhes: ‘obboleessa kiyyatti 
salaamtaa naa geessisaa. Yeroo waa haajomte du’aa’ii 
kana kadhu dhimmi kee siif baha jedhaanii.” 

u Asbagh ni jedhe: “wallaahii ani obboleessa hin qabu. 

Eenyu akka kana dubbates hin beeku. Garuu Rabbiin 
waan hundaa danda’aadha. Faaruun kan Rabbii 
Gooftaa aalamaati.”(1)

Bakka kanatti iddoon xinxaluu qabnu namichi kun gara 
Rabbii isaatti deebi’ee raka’aa lama salaatee harka Rabbii 
isaatti diriirse. Furmaanni ariitiidhaan Rabbiin biraa dhufeef.

Kan armaan gadii seenaa Abuu Muhammad Ibn Hazm 
dubbate. Isheenis abbaa isaa Ibn Hazm irratti uumamte. Inni 
biyya Ondolos keessatti mootii wahii Almansuur bin Abii 
Aamiriif ministeera ture. Isheen oduu dhugaati. Ibn Hazm 
ni jedhe: Hishaam bin Muhammad abbaa isaa irraa naaf 
odeesse: osoo Almansuur Abii Aamir Muhammad bin Abii 
Aamir ummata waliin taa’aa jiruu haadha nama wahii kan 
mootichi sababa badii guddaa hojjachuutiin itti dallanee 
qabee hidhe irraa waraqanni mucichaaf garaa laafuu gaafatu 
isatti kennamte. Yeroma ishee dubbisu baay’ee dallane. 
“Wallaahii na yaadachiiftaniittu” jedhee mallateessuuf 
qalama fudhatee ‘haa fannifamuu’ barreessuu fedhee ‘haa 
lakkifamuu’ barreesse. Barreeffamicha gara ministeeraatti 
kenne. Abbaan kee qalama fuudhe. Waraqaas fuudhee bifa 
mallatochaatiin poolisiitti barreessuu eegale.

1 Kitaaba Birmachiifannaa 63 kan Ibn Bashkaal.



43
Burhaan Ragaa Rabiin Kadhachuun Dirqam

a Ta'uu

Ibn Abii Aamir “maal barreessaarta?” jedhee isa gaafate. 
“Akka inni lakkifamuufi” jedhe. Isa deebisee “eenyu 
kanatti si ajaje?” jedhe waraqacha fuudhee ilaalee 
“nan dogongore” jedhee waraqaa biraa fuudhee “haa 
fannifamuu” barreessuu fedhee “haa lakkifamuu” 
barreesse. Abbaan kee waraqaa fuudhee yeroo mallatocha 
argu waanuma eegale sana “haa lakkifamuu” barreesse. 
Abuu Mansuur yeroma isa ilaalu “maal barreessaarta?” 
jedhe. “Namicha lakkisuudha” jedhe. Dallansuu isa duraa 
caalu dallanee “eenyu kanatti si ajaje?” jedhe. Waraqaa 
isatti kenninaan barreeffama isaa ilaalee “haa fannifamuu” 
barreessuu fedhee “haa lakkifamuu” barreesse. Abbaan 
kee waraqaa fuudhee haala mallatichaatiin barreessuuf 
waan jalqabe kana itti fufe. “Maal barreessaarta?” jedheen. 
“Akka namichi lakkifamu” jedhe. Dubbiin kun sadeessaa 
ta’e. Yeroo kana argu ni dinqisiifate. Ni jedhes: “ani 
fedhuu baadhus ni lakkifama. Nama Rabbiin isa lakkisuu 
fedhe ani ajjeesuu hin danda’u.”(1) 

Mee hojii mootichaa ilaali. Yoo hanga fedhe ta’aabes 
yeroo sadii “haa fannifamuu” barreessuu fedhee Rabbiin 
isaaf mijeessuu dide. Silatti sana barreessuu ni danda’a 
ture. Garuu Rabbiin qubee harkaa jijjiiree bakka “haa 
fannifamuu” “haa lakkifamuu” barreesse. Yeroo dhumaa 

1 Imaam Ibn Hazm Azzaahirii fuula 80.

u irratti dammaqee akka inni lakkifamu ajaje. “Nama Rabbiin 

haa lakkifamuu fedhe ani ajjeesuu hin danda’u” jedhe.

Rabbiin ni jedhe:

﴿ې  ى  ى  ئا  ئا  ئە﴾ ]الأنفال: 24[

“Dhugumatti Rabbiin gidduu namichaatiifi onnee isaa 
akka golguufi isinis gara Isaatti kan walitti qabamtan 
ta’uu beekaa.” [Al-Anfaal: 24].

Haati nama kanaa Rabbiin kadhannaan Rabbiin du’aa’ii 
ishee qeebale.

Abul Abbaas Ahmad bin Abdul Haliim ni jedhe: “dhimma 
addunyaa waan hojjachuun uumama irratti dirqama 
hin taane isaan kadhachuun waajibaa miti; jaalatamaas 
miti. Kan barbaachisu Rabbiin kadhachuu, isa kajeeluufi 
isarratti hirkachuudha. Nama kadhachuun bu’uurri isaa 
haraama. Rakkoodhaaf eeyyamame. Rabbirratti hirkatanii 
dhiisuun immoo caalaa ta’a.

Rabbiin ol ta’e ni jedhe:

﴿ۅ ۉ ۉ ې ې ې ې﴾ ]الشرح: 8-7[
“Yeroo [dalagaa wahii] raawwatte jabaadhu. Gara 
Gooftaa keetii qofa kajeeli.” [Asharhi: 7-8]. 
Rabbiin kajeeli malee waan biraa irraa hin kajeelin 



45
Burhaan Ragaa Rabiin Kadhachuun Dirqam

a Ta'uu

jechuudha.” Rabbiin haqa nu haa qunnamsiisu.

Kan dubbate Sheykh Abdullaah bin 
Abdurrahmaan Assa’ad

Kan barreesse Sa’ad bin Muhammad 
Alqahxaanii

Zulqa’adaa 24, bara 1427 ALH 

